
O PLENO DA DEPUTACION DE PONTEVEDRA

ASUNTO: RESOLUCION DE RECLAMACIONS PRESENTADAS CONTRA O
ACORDO DE APROBACION INICIAL DO ORZAMENTO XERAL DA
DEPUTACION PARA O EXERCICIO DE 2026 E APROBACION
DEFINITIVA DO MESMO. (EXPTES.- 2025080969 - 2025071133 -
2025070722 - 2025054063).

PROPOSTA DE ACORDO

Por acordo adoptado no Pleno da Deputacion Provincial de Pontevedra na sesion
extraordinaria que tivo lugar o 7 de novembro de 2025 aprobouse provisionalmente o
orzamento provincial para o ano 2025, asi como o cadro de persoal e relacions de
postos de traballo, sendo publicado o anuncio no Boletin Oficial da provincia n® 215 de
data 10/11/2025.

O prazo establecido para formular alegacions a relacion de postos de traballo foi de 20
dias habiles, contados a partir do seguinte ao da publicacién do anuncio no Boletin
Oficial da Provincia, finalizando dicho prazo o dia 9 de decembro de 2025, incluido.

Dentro do referido prazo, presentaronse a través da sede electronica as seguintes
alegaciéns- reclamacions as relacions de postos de traballo da Deputacion Provincial,
cuxo contido exponse, de forma extractada, a continuacion:

a) Escrito da Seccidn sindical de CCOO, rexistro do 03/12/2025:

Alega insuficiencia na dotacion de persoal e desaxustes na clasificacion, niveis e
complementos retributivos asignados a prazas que pertencen 6 mesmo grupo/subgrupo
de titulacion e desempefiando funcidons similares, polo que co obxectivo de mellorar a
adecuada xestion dos recursos humanos propofien incrementar o importe das horas
extras e retribucidns por servizos especiais, manter o posto de xefatura de Servizos
Linguisticos nivel 29, asignar a dedicacion aos enxefieiros de infraestruturas,
transformar a praza de operario de nova creacién para o parque de maquinaria nunha
oficial de infraestruturas por unificacion coas demais prazas do Servizo, eliminar a
transformacion do posto de oficial de infraestruturas en xefe de brigada e a creacion da
praza de oficial/a vixilante/a do subgrupo C2, clasificar a praza de nova creacion para a
E. Fitopatoldxica de Areeiro nun subgrupo A2 en lugar dun A1, transformar unha praza
de técnico de admoén. xeral do subgrupo A1 nunha praza do subgrupo A2 de técnico
medio, asignar a xefatura de negociado a dous postos do Servizo de Patrimonio
Documental e reclasificar sete prazas de axudante de educacion para promocion ao
subgrupo A2.

b) Escrito da Seccion sindical de UGT, rexistro do 09/12/2025:

Reiteran as alegaciéns formuladas no proceso de negociacion, centradas na
necesidade de levar a cabo unha planificacion da xestion de persoal e o establecemento
de criterios obxectivos para a elaboracion do orzamento. Solicitan revisar nas bases de
aplicacion de retribucions a valoracion dos postos do grupo B, a cobertura de ausencias
imprevistas, as retribuciéns por xornadas especiais, o0 numero minimo de horas da
dedicacion parcial, as compensacions horarias e as retribucidéns por xornadas especiais.
Asi mesmo, interesan que se apliquen unha serie de melloras en canto a transformacion
e cambios de adscricion de postos de traballo, as disfunciéons no cadro de persoal, o
grupo E ou a informacién que se incorpora ao cadro de persoal. Completan a proposta
cunha referencia individual por servizos sobre necesidade de persoal, incremento de
niveis de CD ou dos factores que integran o CE, achegando unha proposta mais
detallada para o Servizo Oral co fin de que ao longo do ano 2026 se dote dunha estrutura
basica funcional na que se recofezan os complementos retributivos as xefaturas de
seccion e axentes catastrais, ademais de asumir o compromiso de acometer o proceso
de tecnificacion do Oral e fomentar a promocion interna e carreira administrativa.

Asi mesmo, dentro do indicado prazo de informacion publica D. JESUS DE NAZARET
ROCHA PASTORIZA presentou alegaciéns ao cadro de persoal do Consorcio
Contraincendios e Salvamento das Comarcas do Deza e Tabeirds-Terra de Montes, asi
como contra o cadro de persoal do Consorcio Provincial de Pontevedra para a
prestacion do servizo contra Incendios e Salvamento (rexistro web2025080452, do
21/11/2025), que versan sobre a natureza funcionarial dos postos de traballo do persoal
operativo adscrito a area de prevencion e extincion de incendios.

Revisada a documentacion que forma parte do expediente e as alegacions presentadas
pola Seccidns Sindicais, o deputado delegado da area de persoal desta Deputacién con
data 15/12/2025, efectia unha proposta para realizar unha serie de cambios ou
rectificacions no cadro de persoal e nas relacions de postos de traballo deste
Organismo Provincial, cuxo detalle e o seguinte:

— No cadro de persoal funcionario e na RPT do Servizo de Infraestruturas,
transformase unha praza vacante do grupo E de operario/a, nunha praza do
subgrupo C2 de oficial/a de infraestruturas e servizos, con posto de traballo de
oficial/a de servizos Parque Central de Maquinaria, a fin de favorecer a promocién do
grupo E e unificar categorias.

— Na RPT de persoal funcionario adscrito ao Servizo de Cooperacion, modificase en
parte a denominacion e contido dun posto de traballo, que pasa de oficial/a de control
e vixilancia a oficial/a vixilante/a de instalacions e programas de actuacién na zona
norte, co obxecto de poder atender non so as labores de vixilancia no Poligono de
Lalin, senén tamén as de seguimento e control da execucion de obras que se estan

a desenvolver nesa zona, sen que este cambio implique variacion nas suas
retribuciéns.

— Na RPT de persoal funcionario adscrito ao Servizo de Infraestruturas se lle asigna a
disponiblidade ao posto de nova creacién de axudante/a vixilante/a do subgrupo C2,
nas mesmas condicions que ao persoal que se encarga deste tipo de funcions.

— Na RPT de persoal funcionario adscrito ao Servizo de Infraestruturas eliminase a
conversién dun posto de oficial/a de infraestruturas C2-17, que se atopa vacante, nun
posto de xefe/a de brigada C2-18.

— No cadro de persoal € na RPT de persoal funcionario adscrito ao Museo Provincial,
transformase unha praza do subgrupo C2 de oficial/a de servizos xerais e
subalternos, creada para a reclasificacion do persoal do grupo inferior, nunha praza
do grupo E de subalterno/a de oficios varios, por quedar deserta a convocatoria da
praza de nivel superior tras a celebracién do proceso selectivo.

Asi mesmo débese aclarar nas bases de aplicacion de retribuciéons e no informe de
RRHH da aprobacion inicial, o importe das gratificaciéns especiais de nadal, acreditadas
en exercicios anteriores e non recollidas ata agora neste documento:

— Ao persoal da Deputacion que traballe na quenda de noite do 24 e 31 de decembro,
acreditaraselle unha gratificacion especial de 119,93 €.

— Ao persoal que traballe na quenda de mafa e tarde os dias 25 de decembro e 1 de
xaneiro acreditaraselle unha gratificacion especial por importe dun festivo dobre.

— Ao persoal que traballe en quendas de dia os dias 24 e 31 acreditaraselle unha
gratificacion especial por importe dun festivo.

— Ao persoal que traballe en quendas de noite do 25 de decembro e 1 de xaneiro
acreditaraselle a gratificacion dun festivo.

Ademais, procede puntualizar que a regulacién prevista na base quinta das Bases de
aplicacion de retribuciéns para as modalidades de persoal funcionario interino
contempladas no artigo 10 do TRLEBEP, apartado c) por acumulacién de tarefas e d)
por execucion de programas de caracter temporal, farase extensiva aos supostos do
apartado b) por substitucion transitoria do titular.

Por conseguinte, o deputado delegado da area de persoal da Deputacion Provincial de
Pontevedra propén:

— Primeiro.- Desestimar as alegacions das seccions sindicais de CCOO e UGT, xa
que ningunha delas se fundamenta nos motivos de reclamacion previstos no artigo
170.2 do Texto refundido da Lei reguladora das facendas locais, sen prexuizo da
aceptacion do cambio de grupo de clasificacion dunha praza de operario/a, que se
transforma en oficial/a, e a eliminacion da conversién dun posto vacante de oficial
de infraestruturas en xefe de brigada.

— Segundo.- Rectificar o cadro de persoal e RPTs co obxecto de integrar as
modificacions indicadas relativas a transformaciéon dunha praza do grupo E noutra
do subgrupo C2, o cambio de denominacién dun posto adscrito ao Servizo de
Cooperacioén con destino no Poligono de Lalin, a eliminacion da conversién dun
posto de oficial/a de infraestruturas C2-17 en xefe/a de brigada C2-18, a asignacion
da disponibilidade ao posto de traballo de nova creacién de vixilante C2-17 e a
transformacion dunha praza do subgrupo C2 de oficial/a de servizos xerais e
subalternos nunha praza do grupo E.

— Terceiro.- Modificar as bases de aplicacion de retribucions no sentido de engadir de
forma detallada o importe das gratificaciéns especiais que corresponden ao dias de
nadal

O custo salarial que deriva destes cambios pddese afrontar co montante total do crédito
inicial, debido a existencia de vacantes nos Servizos aos que estan adscritos os
correspondentes postos de traballo.

Incorpérase ao expediente informe da secretaria interventora do Consorcio Provincial
de Pontevedra para a prestacion do servizo contra Incendios e Salvamento, de data
11/12/2025, de contestacion as alegacions e reclamacions formuladas por D. Jesus de
Nazaret Rocha Pastoriza, no que se propon:

1°.- Desestimar as alegacions e reclamacions presentadas, no periodo de
informacién publica, por D. Jesus de Narazaret Rocha Patoriza, con data de rexistro
de entrada na Deputacion Provincial de Pontevedra o 21/11/2025, en relacién a:

— Relacién de Postos de Traballo e Organigrama do Consorcio Provincial de
Pontevedra para a Prestaciéon do Servizo contra Incendios e Salvamento, por
canto a mesma non caben as alegaciéns ao ter sido aprobada con caréacter
definitivo con data 13/06/2025 e publicada, en cumprimento do artigo 202.3 da
Lei 2/2015, do 29 de abril, do emprego publico de Galicia, no Boletin Oficial da
Provincia de Pontevedra de data 25/06/2025, n° 120.

— Expediente de aprobacién da modificacion da estrutura organizativa da Relacion
de Postos de Traballo para 2026, por canto:

o Nin na Lei 5/2007, do 7 de maio, de emerxencias de Galicia nin nos
Estatutos do Consorcio queda determinado que estes postos deban ser
desempenfiados por persoal funcionario, logo de que obviaran atribuir ao
persoal de extincion de incendios e salvamento a condicion de axentes de
autoridade, cuxo exercicio debe ser amparado por unha atribucion legal.

o Tanto a Lei 5/2007, do 7 de maio, de emerxencias de Galicia coma oS
Estatutos do Consorcio, contemplan como forma de xestion dos servizos

relacionados coa xestion de riscos e de emerxencias calquera das
modalidades das previstas na lexislacion vixente, polo que non se
recofiece a reserva das funcions de autoridade, que corresponden en
exclusiva a funcionarios publicos, a favor do persoal do sistema integrado
de proteccion civil e emerxencias.

Polo que a natureza xuridica dos postos de traballo do persoal operativo
adscrito a area de prevencion e extincion de incendios deste Consorcio
encadrase na clasificacion dos empregados publicos recollidos na
lexislacion vixente.

— Expediente de aprobacion do Orzamento e Cadro de Persoal do Consorcio
Provincial de Pontevedra para a Prestacion do Servizo contra Incendios e
Salvamento para o exercicio 2026, sinalado o anterior, ao non responder a ningtin
dos supostos de reclamacion dos contemplados no artigo 170.2 do Real Decreto
Lexislativo 2/2004, de 5 de marzo, polo que se aproba o texto refundido da Lei
Reguladora das Facendas Locais, que regula esta este procedemento.

2°- Aprobar con caracter definitivo a modificacion da estrutura organizativa da
Relacién de Postos de Traballo para o 2026, aprobada definitivamente polo Pleno do
Consorcio en sesion de data 13 de xufio de 2025, coa creacion de catro (4) postos
de traballo no Grupo Profesional, Grupo I, Mandos, na categoria de xefes de quenda-
condutor/a; tomando as puntuacion de valoracién e o catalogo de postos de traballo
coas funciéns e tarefas de cada un deles, elaborada pola empresa NUEVOS
TIEMPOS CONSULTORES, S.L., aprobada definitivamente, conxuntamente coa
RPT, polo Pleno deste Consorcio en sesion de data 13 de xufio de 2025; en virtude
da proposta da Xerencia e a documentaciéon elaborada pola empresa NUEVOS
TIEMPOS CONSULTORES, S.L.

Incorporase tamén ao expediente informe do secretario do Consorcio Contra Incendios
e Salvamento das Comarcas do Deza e Tabeirés-Terra de Montes, de data a
12/12/2025, de contestacion as alegacions e reclamacions formuladas por D. Jesus de
Nazaret Rocha Pastoriza, no que se propodn:

2°.- Desestimar as alegacions formuladas e as pretensions contidas na reclamacion
ao expediente de aprobacién inicial do orzamento e alegaciéns ao Cadro de Persoal
interpostas por D. Jesus de Nazaret Rocha Pastoriza, no rexistro xeral da sede
electronica da Deputacion Provincial de Pontevedra en base as motivacions expostas
no corpo do informe emitido polo secretario e que forma parte do corpo da presente
resolucion, e que se concretan en que:

1. A reclamacion administrativa presentada non se axusta a ningunha das "causas”
reguladas no artigo 170.2° do Real Decreto Lexislativo 2/2004. de 5 de marzo, polo
que se aproba o texto refundido da Lei Reguladora das Facendas Locais, que
establece que "Unicamente poderan establecerse reclamacioéns contra o orzamento:

CONTRATACION E PATRIMONIO + Pazo provincial « Avda. Montero Rios, s/n, 36071 Pontevedra « Teléfono: +34 986 804 100 - contratacion@depo.gal + www.c*
Pode verificar a integridade deste documento no enderezo: https://sede.depo.gal
Cadigo seguro de verificacion (CSV):FLRPC24WYZSZVYTC




Deputacion
Pontevedra

a) Por non axustarse a sta elaboracion e aprobacién aos tramites establecidos
nesta lei.

b) Por omitir o crédito necesario para o cumprimento de obrigacions esixibles a
entidade local, en virtude de precepto legal ou de calquera outro titulo
lexitimo.

c) Por ser de manifesta insuficiencia os ingresos con relacion aos gastos
orzados ou ben destes respecto a as necesidades para as que estea
previsto."

2. Nin na Lei 5/2007 do 7 de maio, de emerxencias de Galicia nin nos Estatutos do
Consorcio queda claro que estes postos deban ser desempenados por persoal
funcionario, logo de que obviaran atribuir ao persoal de extincion de incendios e
salvamento a condicion de axentes de autoridade, cuxo exercicio debe ser amparado
por unha atribucién legal. E dicir, a Lei 5/2007 do 17 de maio de Emerxencias de
Galicia, non recofiece en ningtin dos seus artigos como "axentes da autoridade ao
persoal profesional ou voluntario que conforma o sistema integrado de proteccion
civil.

3. Tanto a Lei 5/2007, do 7 de maio, de Emerxencias de Galicia coma os Estatutos
do Consorcio, contemplan como forma de xestion dos servizos relacionados coa
xestion de riscos e de emerxencias calquera das modalidades das previstas na
lexislacion vixente, polo que induce a considerar que non se recofiece a reserva das
funcions de autoridade a favor do persoal do sistema integrado de proteccion civil e
emerxencias, que corresponden en exclusiva a funcionarios publicos.

4. A nivel de competencias, a Lei de Emerxencias desenvolvida por cada
Comunidade Auténoma debe outorgar expresamente esa condicion de "axente da
autoridade' aos seus bombeiros, sendo requisito necesario para iso que estes sexan
funcionarios publicos da devandita comunidade, xa que, segundo recolle o artigo 9
do Estatuto Basico do Empregado Publico, corresponde exclusivamente aos
funcionarios publicos o exercicio das funciéns que impliquen a participacion directa
ou indirecta no exercicio das potestades publicas ou na salvagarda dos intereses
xerais do Estado e das Administracions Publicas

5. Pdbdese concluir, por tanto, que o caracter de "axente da autoridade" non se
adquire pola condicion de "funcionario"”; é unha Lei a que debe outorgalo
expresamente. Polo tanto, non é un requisito imprescindible ter a condicion de axente
da autoridade para desempefar as funciéns propias do persoal do servizo
contraincendios e salvamento.

3°- Ratificar o acordo de aprobacion inicial do orzamento deste Consorcio
Contraincendios e Salvamento das Comarcas do Deza e Tabeirés Terra de Montes,
de data 30/10/2025, en todos os seus termos e con elo o acordo da Deputacion de
aprobacion inicial dos orzamentos para o exercicio 2026.

CONSIDERACIONS LEGAIS

1°.- O artigo 170.2 do Real decreto lexislativo 2/2004, de 5 de marzo, polo que se aproba
o Texto Refundido da Lei Reguladora das Facendas Locais (TRLRFL), e artigo 22.2 do
Real decreto 500/90, do 20 de abril, que desenvolve o capitulo primeiro do titulo VI da
Lei 39/88, dispdn que unicamente poderan entablarse reclamacions contra o orzamento:

a) Por non terse axustado a sua elaboracion e aprobacion 6s tramites establecidos
nesta Lei.

b) Por omitir o crédito necesario para o cumprimento de obrigacions esixibles a
Entidade Local, en virtude de precepto legal ou de calquera outro titulo lexitimo.

c¢) Por seren de manifesta insuficiencia os ingresos con relaciéon 6s gastos
orzamentarios ou ben destes respecto as necesidades para as que estean
previstos.

2°.- Tal e como determina o artigo 202 da Lei 2/2015, do 29 de abril, pola que se aproba
a Lei do emprego publico de Galicia, a relacion de postos de traballo, previo
cumprimento dos tramites preceptivos que correspondan, sera aprobada inicialmente
polo érgano da entidade local que resulte competente segundo o establecido pola
lexislacion de réxime local e sometida a informacién publica por un prazo non inferior a
vinte dias. Transcorrido devandito prazo, a aprobacion elevarase a definitiva se non se
expuxeron reclamaciéns, suxestions ou alegacions. En caso contrario, a relacién de
postos de traballo debera ser obxecto de aprobacion definitiva, previa resoluciéon das
reclamacions, suxestibns ou alegacions presentadas. Unha vez aprobada
definitivamente, remitirase copia aos érganos competentes da Administracion xeral do
Estado e da Administracion xeral da Comunidade Autbnoma de Galicia dentro do prazo
de trinta dias, e sera publicada integramente no boletin oficial da provincia

3°.- A teor do disposto no artigo 37 do Real decreto lexislativo 2/2015, de 30 de outubro,
polo que se aproba o texto refundido da lei do estatuto basico do Empregado Publico,
seran obxecto de negociacidon, no seu ambito respectivo e en relacion coas
competencias de cada Administracién Publica e co alcance que legalmente proceda,
entre outras, o incremento das retribucions do persoal 6 servizo das Administracions
Publica asi como a determinacién e aplicaciéon de retribuciéns dos funcionarios,
quedando excluidas expresamente da obrigatoriedade da negociacion as decisidéns das
Administracions Publicas que afecten as suas potestades de organizacion e a
determinacion das condiciéns de traballo do persoal directivo, entre outras. Neste senso,
unha ampla e reiterada xurisprudencia, como a recollida na Sentenza do TSJ de
Extremadura num. 532/2005 de 16 xuio, recofece que o principio de autoorganizacion
nas Administracions Locais, nas distintas materias relacionadas coa stia organizacion
administrativa, esta referido, fundamentalmente, & facultade para establecer as suas
propias_estruturas organizativas, de conformidade coa Constitucion e os limites que
estableza o Lexislador. Iso leva que sexa a Administracion o tnico ente que pode e debe
valorar as concretas necesidades da stua organizaciéon administrativa e definir as

caracteristicas dos postos de traballo que forman parte da sta estrutura administrativa
en exercicio desa potestade de autoorganizacion. Na mesma lifia pronunciase o tribunal
Superior de Xustiza de Galicia (Sala do contencioso-administrativo, Seccion 1?),
mediante sentenza num. 451/2012 de 21 marzo, ao indicar que “a finalidade do mellor
servizo aos intereses xerais que se desprende do artigo 103 da Constitucion presupon
a atribucion a Administracion da capacidade de organizacion e coordinacion dos seus
servizos, sendo indiscutible tal facultade da Administracion de organizar os servizos ao
seu cargo na forma que estime mais conveniente aos intereses publicos, (...). A
elaboracion ou confeccion da RPT integra, por tanto, unha cuestion organizativa que
atopa adecuado encaixe dentro das facultades que nese aspecto corresponden a
Administracion (...).

4°.- Examinadas as alegacions formuladas polas Seccions Sindicais de CCOO e UGT
podese comprobar que ningunha delas se fundamenta nos motivos contemplados no
referido artigo 170.2 do TRLRFL, non son materia obxecto de negociacion no orzamento
provincial e a maioria afectan a potestade de autoorganizaciéon da Corporacion
Provincial, a quen lle incumbe valorar as concretas necesidades da organizacién
administrativa, coordinar os servizos e definir as caracteristicas dos postos de traballo
que forman parte da sua estrutura. Ademais, gran parte xa foron tratadas na negociacion
e reproducen as expostas no seu momento.

5°.- As modificacions do cadro de persoal e relaciéns de postos de traballo que se
propofien neste expediente de aprobacion definitiva, non contempladas na aprobacion
inicial, que afectan a transformacion dunha praza vacante do grupo E nunha do
subgrupo C2 e ao cambio de denominacion e contido dun posto de traballo, tramitanse
en virtude da potestade de autoorganizacion da corporacién provincial co fin de adecuar
a estrutura de persoal as necesidades reais desta Administracion e garantir o normal
funcionamento dos servizos, o0 que se leva a cabo con fundamento no artigo 4.1 a) da
Lei 7/85, de 2 de abril, de bases de réxime local.

A aclaracion das gratificacions de nadal nas bases de aplicacion de retribucions resulta
preciso incluila para diferenciar os diferentes supostos que se foron acordando ao longo
do tempo nas mesas de negociacion dos orzamentos provinciais e que xa se vefen
abonado dende hai anos.

6°.- Polo que se refire as alegacions e reclamacions presentadas por D. JESUS DE
NAZARET ROCHA PASTORIZA ao cadro de persoal do Consorcio Contraincendios e
Salvamento das Comarcas do Deza e Tabeirds-Terra de Montes, asi como contra o
cadro de persoal do Consorcio Provincial de Pontevedra para a prestacion do servizo
contra Incendios e Salvamento (rexistro web2025080452, de data 21/11/2025), estase
ao xa informado polo secretario e secretaria interventora dos referidos consorcios,
respectivamente, documentos que figuran no expediente.

7°.- A aprobacion inicial do orzamento considerase un acto de tramite que pode ser
modificado antes da aprobacion definitiva no periodo de reclamaciéns, tal como
precisan os artigos 169 e 170 do TRLRFL.

8°.- Segundo se recolle no artigo 33.2 c) da Lei 7/85, de 2 de abril, Reguladora das
Bases de Réxime Local, corresponde 6 Pleno da Corporacién Provincial a aprobacion e
modificacion dos orzamentos, ao amparo do disposto na Lei Reguladora das Facendas
Locais.

En base ao exposto e vistos o informe conxunto emitido pola Xefa do Servizo de
Recursos Humanos e Formacion, o Secretario Accidental e o Interventor desta
Deputacién asinado dixitalmente en datas 15 e 16 de decembro de 2025, asi como os
informes da Secretaria Interventora do Consorcio Provincial de Pontevedra para a
prestacion do servizo contra Incendios e Salvamento da data 11/12/2025 e do Secretario
do Consorcio Contra Incendios e Salvamento das Comarcas do Deza e Tabeirds-Terra
de Montes de data 12/12/2025, o Pleno de conformidade co ditame da Comision
Informativa de Transparencia, Réxime Interno e Facenda acorda:

PRIMEIRO: Desestimar as alegacions das seccions sindicais de CCOO e UGT ao cadro
de persoal e as relacions de postos de traballo da Deputacion Provincial de Pontevedra,
xa que ningunha delas se fundamenta nos motivos de reclamacién previstos no artigo
170.2 do Texto refundido da Lei reguladora das facendas locais, sen prexuizo da
aceptaciéon do cambio de grupo de clasificacion dunha praza de operario/a, que se
transforma en oficial/a, e a eliminacion da conversién dun posto vacante de oficial/a de
infraestruturas en xefe/a de brigada.

SEGUNDO: Rectificar o cadro de persoal e relacions de postos de traballo co obxecto
de integrar as modificaciéns indicadas na proposta do deputado delegado da area de
persoal, relativas a transformacion dunha praza do grupo E noutra do subgrupo C2, o
cambio de denominacién dun posto adscrito ao Servizo de Cooperacion con destino no
Poligono de Lalin, a eliminacion da conversion dun posto de oficial/a de infraestruturas
C2-17 en xefe/a de brigada C2-18, a asignacién da dispofiibilidade ao posto de traballo
de nova creacion de vixilante/a C2-17 e a transformacion dunha praza do subgrupo C2
de oficial/a de servizos xerais e subalternos nunha praza do grupo E.

TERCEIRO: Modificar as bases de aplicacion de retribucions da Deputacion Provincial
de Pontevedra no sentido de engadir de forma detallada o importe das gratificacions
especiais que corresponden aos dias de nadal.

CUARTO: Aprobar definitivamente o cadro de persoal e relaciéns de postos de traballo
da Deputacion Provincial de Pontevedra para o ano 2026 coas modificacions sinaladas
sobre a aprobacion inicial na proposta do deputado delegado de persoal.

QUINTO: Desestimar as alegacions e reclamacions presentadas por D. JESUS DE
NAZARET ROCHA PASTORIZA ao cadro de persoal do Consorcio Contraincendios e
Salvamento das Comarcas do Deza e Tabeirds-Terra de Montes, polas razéns expostas
no informe do secretario do Consorcio.

SEXTO: Desestimar as alegacions e reclamacions presentadas por D. JESUS DE
NAZARET ROCHA PASTORIZA ao cadro de persoal do Consorcio Provincial de
Pontevedra para a prestacion do servizo contra Incendios e Salvamento, polas razéns
expostas no informe da secretaria interventora do Consorcio.

SETIMO:- Aprobar definitivamente o orzamento xeral da Deputacién Provincial de
Pontevedra para o ano 2026 que esta integrado por:

O orzamento da Deputacion de Pontevedra, por importe de 238.597.397,00 euros.

-O orzamento da Fundacién da Escola Universitaria de Enfermeria, por importe de
661.079,00 euros.

-O orzamento do Consorcio Provincial de Pontevedra para a prestacion do servizo
contra incendios e salvamento, por importe de 6.000.100,00 euros.

- O orzamento do Consorcio para o servizo contra incendios e salvamento das comarcas
de Deza e Tabeirds-Terra de Montes, por importe de 1.294.005,00 euros

-O orzamento xeral consolidado, por importe de:

-ENingresos. ... 243.694.901,00 euros.
-Engastos.....oooiii 243.694.901,00 euros.

-As bases de execucion do orzamento xeral da Deputacion, e as especificas da
Fundacion Escola Universitaria de Enfermeria, do Consorcio Provincial de Pontevedra
para a prestacion do servizo contra incendios e salvamento e do Consorcio para o
servizo contra incendios e salvamento das comarcas de Deza e Tabeirés-Terra de
Montes.

-O organigrama da Deputacién, o da Fundacion Escola Universitaria de Enfermeria o do
Consorcio Provincial de Pontevedra para a prestacion do servizo contra incendios e
salvamento e o do Consorcio para o servizo contra incendios e salvamento das
comarcas de Deza e Tabeirés-Terra de Montes.

-Os cadros do persoal funcionario, as relaciéns de postos de traballo e os cadros do
persoal laboral fixo, directivo e eventual da Deputaciéon de Pontevedra, da Fundacion
Escola Universitaria de Enfermeria, do Consorcio Provincial de Pontevedra para a
prestacion do servizo contra incendios e salvamento e do Consorcio para o servizo
contra incendios e salvamento das comarcas de Deza e Tabeirés-Terra de Montes.

-O Anexo de investimentos para o exercicio 2026.

-O plan (marco) orzamentario a medio prazo 2025-2027.

-Os resumes por capitulos dos estados de gastos e ingresos dos orzamentos indicados,
gue son o seguintes:

ORZAMENTO DA DEPUTACION

ESTADO DE GASTOS

OPERACIONS CORRENTES

Capitulo 1.- Gastos de Persoal........................... 57.198.673,00 €
Capitulo 2.- Gastos correntes en bens e servizos... 50.574.845,00 €
Capitulo 3.- Gastos financeiros........................... 133.004,00 €
Capitulo 4.- Transferencias correntes................... 38.047.465,00 €
Capitulo 5.- Fondo de continxencia e outros imprevistos. 1.000.000,00 €
Total Operacions correntes................ 146.953.987,00 €

OPERACIONS DE CAPITAL
Capitulo 6.- Investimentos reais........................... 34.072.854,00 €
Capitulo 7.- Transferencias de capital................... 57.298.156,00 €
Capitulo 8.- Activos financeiros..........................l. 272.400,00 €
Total Operacions de Capital................. 91.643.410,00 €
TOTAL ORZAMENTO.........cveveenee 238.597.397,00 €

ESTADO DE INGRESOS

OPERACIONS CORRENTES

Capitulo 1.- Impostos directos...............ccoeeeinnni. 20.314.740,00 €
Capitulo 2.- Impostos indirectos.......................... 16.595.728,00 €
Capitulo 3.- Taxas, prezos publicos e outros ingresos 13.131.855,00 €
Capitulo 4.- Transferencias correntes................... 183.650.869,00 €
Capitulo 5.- Ingresos patrimoniais........................ 3.555.705,00 €
Total Operacions correntes................. 237.248.897,00 €
OPERACIONS DE CAPITAL

Capitulo 6.- Alleamento de investimentos reais.......... 850.500,00 €
Capitulo 7.- Transferencias de capital ...................... 238.000,00 €
Capitulo 8.- Activos financeiros..................cococeeinii. 260.000,00 €
Total Operacions de Capital................. 1.348.500,00 €

TOTAL ORZAMENTO.........c.c........ 238.597.397,00 €

ORZAMENTO DA FUNDACION ESCOLA UNIVERSITARIA DE ENFERMERIA

ESTADO DE GASTOS

OPERACIONS CORRENTES

Capitulo 1.- Gastos de Persoal....................cooel. 594.323,00 €
Capitulo 2.- Gastos correntes en bens e servizos...... 65.656,00 €
Capitulo 3.- Gastos financeiros..................ccocoeenel. 100,00 €
Total Operacions correntes................. 660.079,00 €

OPERACIONS DE CAPITAL
Capitulo 6.- Investimentos reais....................coeen. 1.000,00 €
Total Operaciéns de Capital................. 1.000,00 €

TOTAL ORZAMENTO..........ccvuvunee 661.079,00 €
ESTADO DE INGRESOS

OPERACIONS CORRENTES

Capitulo 3.- Taxas, prezos publicos e outros ingresos 125.000,00 €
Capitulo 4.- Transferencias correntes.................... 535.077,00 €
Capitulo 5.- Ingresos patrimoniais......................... 2,00 €
Total Operacions correntes................. 660.079,00 €

OPERACIONS DE CAPITAL
Capitulo 7.- Transferencias de capital...................... 1.000,00 €
Total Operaciéns de Capital................. 1.000,00 €

TOTAL ORZAMENTO...........cevvnneee 661.079,00 €

ORZAMENTO DO CONSORCIO PROVINCIAL DE PONTEVEDRA PARA A
PRESTACION DO SERVIZO CONTRA INCENDIOS E SALVAMENTO.
ESTADO DE GASTOS

OPERACIONS CORRENTES

Capitulo 1.- Gastos de Persoal........................... 5.105.051,00 €

Capitulo 2.- Gastos correntes en bens e servizos... 799.600,00 €
Capitulo 4.- Transferencias correntes................... 6.000,00 €
Capitulo 5.- Fondo de continxencia e outros imprevistos 10.000,00 €

Total Operacions correntes.................
OPERACIONS DE CAPITAL

5.920.651,00 €

Capitulo 6.- Investimentos reais........................... 70.949,00 €
Capitulo 8.- Activos financieros............................ 8.500,00 €
Total Operacions de Capital................. 79.449,00 €

TOTAL ORZAMENTO..........ccvuvuneee 6.000.100,00 €
ESTADO DE INGRESOS

OPERACIONS CORRENTES

Capitulo 3.-Taxas, prezos publicos e outros ingresos
Capitulo 4.- Transferencias correntes....................

Capitulo 5.- Ingresos patrimoniais.................
Total Operacions correntes

2.380.000,00 €
3.620.000,00 €

100,00 €
6.000.100,00 €

TOTAL ORZAMENTO..........ccvvvunee 6.000.100,00 €

ORZAMENTO DO CONSORCIO PARA O SERVIZO CONTRAINCENDIOS E
SALVAMENTO DAS COMARCAS DE DEZA E TABEIROS-TERRA DE MONTES.

ESTADO DE GASTOS

OPERACIONS CORRENTES

Capitulo 1.- Gastos de Persoal..................coennl. 1.096.616,94 €
Capitulo 2.- Gastos correntes en bens e servizos...... 196.888,06 €
Total Operacions correntes................. 1.293.505,00 €

OPERACIONS DE CAPITAL
Capitulo 6.- Investimentos reais............................. 500,00 €
Total Operaciéns de Capital................. 500,00 €
TOTAL ORZAMENTO.........cvevenne 1.294.005,00 €

ESTADO DE INGRESOS

OPERACIONS CORRENTES

Capitulo 3.- Taxas, prezos publicos e outros ingresos 269.300,00 €
Capitulo 4.- Transferencias correntes..................... 1.024.705,00 €
Total Operacions correntes................. 1.294.005,00 €

TOTAL ORZAMENTO.........cvevenne 1.294.005,00 €

ORZAMENTO CONSOLIDADO DA DEPUTACION DE PONTEVEDRA

ESTADO DE GASTOS

OPERACIONS CORRENTES

Capitulo 1.- Gastos de Persoal...................c.ooel. 63.994.663,94 €
Capitulo 2.- Gastos correntes en bens e servizos...... 51.636.989,06 €
Capitulo 3.- Gastos financeiros..................cooeeennee. 133.104,00 €
Capitulo 4.- Transferencias correntes...................... 35.196.785,00 €
Capitulo 5.- Fondo de continxencia e outros imprevistos 1.010.000,00 €
Total Operacibns correntes................. 151.971.542,00 €
OPERACIONS DE CAPITAL

Capitulo 6.- Investimentos reais.......................o..... 34.145.303,00 €
Capitulo 7.- Transferencias de capital....................... 57.297.156,00 €
Capitulo 8.- Activos financeiros................c.cocceeianein. 280.900,00 €
Total Operaciéns de Capital................. 91.723.359,00 €

TOTAL ORZAMENTO.........cvvveenee 243.694.901,00 €

ESTADO DE INGRESOS

OPERACIONS CORIENTES
Capitulo 1.- Impostos directos...............cccoeevenene...
Capitulo 2.- Impostos indirectos..........................
Capitulo 3.- Taxas, prezos publicos e outros ingresos
Capitulo 4.- Transferencias correntes.....................
Capitulo 5.- Ingresos patrimoniais.........................
Total Operacibns correntes.................
OPERACIONS DE CAPITAL
Capitulo 6.- Alleamento de investimentos reais.........
Capitulo 7.- Transferencias de capital .....................
Capitulo 8.- Activos financeiros..................ooeii
Total Operaciéns de Capital.................
TOTAL ORZAMENTO...........cccuu...

Non obstante o Pleno resolvera

O Secretario da Comisién
Asdo.: José Antonio Gulias Varela.
(Documento asinado electronicamente a marxe)

20.314.740,00 €
16.595.728,00 €
15.906.155,00 €
185.973.971,00 €
3.555.807,00 €
242.346.401,00 €

850.500,00 €
238.000,00 €
260.000,00 €
1.348.500,00 €
243.694.901,00 €

